
Predsjedništva BiH ili za vršenje ustavnih funkcija 
Skupštine; odlučivanje o izvorima i iznosu sredsta-
va za rad institucija BiH i za međunarodne obaveze 
Bosne i Hercegovine; odobravanje budžeta za insti‑ 
tucije BiH; odlučivanje o saglasnosti za ratifikaciju 
ugovora i za ostala pitanja koja su potrebna da se 
provedu njene dužnosti ili koja su joj dodijeljena za‑ 
jedničkim sporazumom entiteta.

Domovi Parlamentarne skupštine BiH vrše zakono‑ 
davnu, kontrolnu i informativnu aktivnost i reguliraju 
unutrašnju organizaciju i način svog rada.

Najznačajnija aktivnost koju obavlja Parlamentarna 
skupština BiH je zakonodavna. Ona donosi zakone u 
oblastima koje su u nadležnosti državnog nivoa vla‑ 
sti, a to su: vanjska politika, vanjskotrgovinska politi-
ka, carinska politika, monetarna politika, finansiranje 
institucija i međunarodnih obaveza BiH, reguliranje 
pitanja imigracije, izbjeglica i azila, provođenje me‑ 
đunarodnih i međuentitetskih krivičnopravnih propi-
sa, uključujući i odnose s Interpolom, uspostavljanje 
i funkcioniranje zajedničkih i međunarodnih komu‑ 
nikacija, reguliranje međuentitetskog transporta, 
te kontrola zračnog saobraćaja. Ustavom Bosne i 
Hercegovine predviđeno je da Parlamentarna skup-
ština BiH može preuzeti dodatne nadležnosti uz 
saglasnost oba entiteta te je tako Parlamentarna 
skupština BiH preuzela i određene nadležnosti u  
oblasti odbrane i sigurnosti, kao i nizu drugih pita-
nja koja su vezana za evropske integracije. Mnoge 
od nadležnosti koje je u međuvremenu preuzela 
Parlamentarna skupština BiH nazivaju se podijelje‑ 
nim nadležnostima, zbog toga jer nisu u pitanju is-
ključive nadležnosti Parlamentarne skupštine BiH, 
već su one podijeljene s nižim nivoima vlasti u BiH. 

